
蠍虎

作者：蘇軾　北宋

本作品收錄於《東坡全集�》

黃雞啄蠍如啄黍，窗間守宮稱蠍虎。

暗中繳尾伺飛蟲，巧捷功夫在腰膂。

跂跂脈脈善緣壁，陋質從來誰比數。

今年歲旱號蜥蜴，狂走兒童鬧歌舞。

能銜渠水作冰雹，便向蛟龍覓雲雨。

守宮努力搏蒼蠅，明年歲旱當求汝。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

